
Aditikritam 01 Vishnu Stotram

அதி³திக்ரு’தம் 1 விஷ்ணுஸ்தோத்ரம்

Document Information

Text title : Aditikritam 01 Vishnu Stotram

File name : aditikRRitaM01viShNustotram.itx

Category : vishhnu, vishnu, vAmanapurANa, stotra

Location : doc_vishhnu

Proofread by : PSA Easwaran

Description/comments : vAmanapurANa | adhyAya 27/17-36||

Latest update : September 27, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

September 27, 2024

sanskritdocuments.org



Aditikritam 01 Vishnu Stotram

அதி³திருவாச ।
நம: க்ரு’த்யார்திநாஶாய நம: புஷ்கரமாலிநே ।
நம: பரமகல்யாணகல்யாணாயாதி³வேத⁴ஸே ॥ 17॥
நம: பங்கஜநேத்ராய நம: பங்கஜநாப⁴யே ।
நம: பங்கஜஸம்பூ⁴திஸம்ப⁴வாயாத்மயோநயே ॥ 18॥
ஶ்ரிய: காந்தாய தா³ந்தாய தா³ந்தத்³ரு’ஶ்யாய சக்ரிணே ।
நம: பத்³மாஸிஹஸ்தாய நம: கநகரேதஸே ॥ 19॥
ததா²த்மஜ்ஞாநயஜ்ஞாய யோகி³சிந்த்யாய யோகி³நே ।
நிர்கு³ணாய விஶேஷாய ஹரயே ப்³ரஹ்மரூபிணே ॥ 20॥
ஜக³ச்ச திஷ்ட²தே யத்ர ஜக³தோ யோ ந த்³ரு’ஶ்யதே ।
நம:ஸ்தூ²லாதிஸூக்ஷ்மாய தஸ்மை தே³வாய ஶார்ங்கி³ணே ॥ 21॥
யம் ந பஶ்யந்தி பஶ்யந்தோ ஜக³த³ப்யகி²லம் நரா: ।
அபஶ்யத்³பி⁴ர்ஜக³த்³யஶ்ச த்³ரு’ஶ்யதே ஹ்ரு’தி³ஸம்ஸ்தி²த:॥ 22॥
ப³ஹிர்ஜ்யோதிரலக்ஷ்யோ யோ லக்ஷ்யதே ஜ்யோதிஷ: பர: ।
யஸ்மிந்நேவ யதஶ்சைவ யஸ்யைதத³கி²லம் ஜக³த் ॥ 23॥
தஸ்மை ஸமஸ்தஜக³தாமமராய நமோ நம: ।
ஆத்³ய: ப்ரஜாபதி: ஸோऽபி பித்ரூ’ணாம் பரம: பதி: ।
பதி:ஸுராணாம் யஸ்தஸ்மை நம: க்ரு’ஷ்ணாய வேத⁴ஸே ॥ 24॥
ய: ப்ரவ்ரு’த்தைர்நிவ்ரு’த்தைஶ்ச கர்மபி⁴ஸ்து விரஜ்யதே ।
ஸ்வர்கா³பவர்க³ப²லதோ³ நமஸ்தஸ்மை க³தா³ப்⁴ரு’தே ॥ 25॥
யஸ்து ஸஞ்சிந்த்யமாநோऽபி ஸர்வம் பாபம் வ்யபோஹதி ।
நமஸ்தஸ்மை விஶுத்³தா⁴ய பரஸ்மை ஹரிமேத⁴ஸே ॥ 26॥
யே பஶ்யந்த்யகி²லாதா⁴ரமீஶாநமஜமவ்யயம் ।

ந புநர்ஜந்மமரணம் ப்ராப்நுவந்தி நமாமி தம் ॥ 27॥
யோ யஜ்ஞோ யஜ்ஞபரமைரிஜ்யதே யஜ்ஞஸம்ஸ்தி²த: ।
தம் யஜ்ஞபுருஷம் விஷ்ணும் நமாமி ப்ரபு⁴மீஶ்வரம் ॥ 28॥
கீ³யதே ஸர்வவேதே³ஷு வேத³வித்³பி⁴ர்விதா³ம் க³தி: ।
யஸ்தஸ்மை வேத³வேத்³யாய நித்யாய விஷ்ணவே நம:॥ 29॥
யதோ விஶ்வம் ஸமுத்³பூ⁴தம் யஸ்மிந் ப்ரலயமேஷ்யதி ।
விஶ்வோத்³ப⁴வப்ரதிஷ்டா²ய நமஸ்தஸ்மை மஹாத்மநே ॥ 30॥
ஆப்³ரஹ்மஸ்தம்ப³பர்யந்தம் வ்யாப்தம் யேந சராசரம் ।
மாயாஜாலஸமுந்நத்³த⁴ம் தமுபேந்த்³ரம் நமாம்யஹம் ॥ 31॥
யோऽத்ர தோயஸ்வரூபஸ்தோ² பி³ப⁴ர்த்யகி²லமீஶ்வர: ।
விஶ்வம் விஶ்வபதிம் விஷ்ணும் தம் நமாமி ப்ரஜாபதிம் ॥ 32॥
மூர்த்தம் தமோऽஸுரமயம் தத்³விதோ⁴ விநிஹந்தி ய: ।
ராத்ரிஜம் ஸூர்யரூபீ ச தமுபேந்த்³ரம் நமாம்யஹம் ॥ 33॥
யஸ்யாக்ஷிணீ சந்த்³ரஸூர்யௌ ஸர்வலோகஶுபா⁴ஶுப⁴ம் ।
பஶ்யத: கர்ம ஸததம் தமுபேந்த்³ரம் நமாம்யஹம் ॥ 34॥
யஸ்மிந் ஸர்வேஶ்வரே ஸர்வம் ஸத்யமேதந்மயோதி³தம் ।
நாந்ரு’தம் தமஜம் விஷ்ணும் நமாமி ப்ரபு⁴மவ்யயம் ॥ 35॥
யத்³யேதத்ஸத்யமுக்தம் மே பூ⁴யஶ்சாதோ ஜநார்த³ந ।
ஸத்யேந தேந ஸகலா: பூர்யந்தாம் மே மநோரதா:²॥ 36॥
இதி வாமநபுராணே ஸப்தவிம்ஶாத்⁴யாயாந்தர்க³தம்

அதி³திக்ரு’தம் விஷ்ணுஸ்தோத்ரம் ஸமாப்தம் ।
வாமநபுராண । அத்⁴யாய 27/17-36॥

